
BOSH MUHARRIR: 

Isanova Feruza Tulqinovna 

 
TAHRIR HAYʼATI: 
 

07.00.00-TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy hodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00-IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti  

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 
nomzodi, dotsent, Toshkent axborot texnologiyalari 
universiteti 

 

09.00.00-FALSAFA FANLARI: 

Hakimov Nazar Hakimovich – falsafa fanlari doktori, 
professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 
professor, Samarqand davlat universiteti; 

G‘aybullayev Otabek Muhammadiyevich – falsafa 
fanlari doktori, professor, Samarqand davlat chet 
tillar instituti; 

Saidova Kamola Uskanbayevna – falsafa fanlari 
doktori, “Tashkent International University of 
Education” xalqaro universiteti; 

Hoshimxonov Mo‘min – falsafa fanlari doktori, 
dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 
doktori, dotsent, Andijon davlat tibbiyot instituti, 
Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 
fanlari nomzodi, dotsent, Toshkent davlat yuridik 
universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00-FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;



 

4 

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00-YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti;  

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar bo‘yicha 
falsafa doktori (PhD), O‘zbekiston Respublikasi 

Sudyalar oliy kengashi huzuridagi Sudyalar oliy 
maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Rahmatov Elyor Jumaboyevich - yuridik fanlar 
nomzodi, Toshkent davlat yuridik universiteti; 

 

13.00.00-PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pyedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 

fanlari bo‘yicha falsafa doktori (PhD), Samarqand 

davlat universiteti;  

Bobomurotova Latofat Elmurodovna - pedagogika 
fanlari bo‘yicha falsafa doktori (PhD), Samarqand 
davlat universiteti. 

 

19.00.00-PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00-SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00-SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

OAK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar bo‘yicha dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

Ijtimoiy-gumanitar fanlarning 

dolzarb muammolari” elektron jurnali 

2020-yil 6-avgust kuni 1368-sonli 

guvohnoma bilan davlat ro‘yxatiga 

olingan. 

Muassis: “SCIENCEPROBLEMS TEAM” 

masʼuliyati cheklangan jamiyati 

 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefonlar: 

(99) 602-09-84 (telegram). 

mailto:scienceproblems.uz@gmail.com

Kirish. Alisher Navoiy ijodi va hayot yoʻlini tadqiq etish, xususan, XX asr boshlarida 

shiddat bilan boʻy koʻrsatdi. Bunda millat fidoyisi va maʼrifatparvari Abdurauf Fitratning 

alohida oʻrni bor. Fitrat xalqda milliy ruhni uygʻotib, milliy ongni oʻstirishda bebaho boylik 

boʻlgan ona tilimizning benazir ahamiyati borligini birinchilardan boʻlib anglab yetdi va shunga 

yarasha harakat qildi. 

Oʻtgan asr boshlarida oʻzbek tilini adabiy til darajasiga koʻtarilishiga qarshi 

boʻlganlarning bu borada quyidagicha vajlari bor edi: 

– turkchaga kirib qolgan arabcha, forsiychaning turkchalari yoʻqtur;

– ilmiy istilohlarning turkchalari yoʻqtur;

– ilmiy istilohlarni turklashtirmoq uchun harakat qilish bilan vaqtimizni behuda

oʻtkazgan boʻlamiz;

- chigʻatoy tilida bilim oʻqumoqchi boʻlsak, yuz yil kutib turaylik;

– arabcha ilmiy-adabiy bir tildir: arabcha ilmiy istilohlarni oʻzgartirmak toʻgʻri emas,

biz ilmiy kitoblarimizdan ilmiy soʻzlarni chiqarib, arobachilar soʻzini kirguza

olmaymiz. Bunday eʼtirozlarning aksariyati  Navoiy davrida ham mavjud edi [1].

Asosiy qism. Navoiy yashagan XV asr sharoitiga nazar solsak, mazkur davrda ham 

badiiy asarlarni fors tilida, ilmiy asarlarni arab tilida yozish anʼanasi buzib boʻlmas qonuniyat 

https://doi.org/10.47390/SPR1342V4I12Y2024N30

sifatida mavjud edi. Mazkur qonuniyatga qarshi chiqqan Navoiy turkiy tilning cheksiz 

imkoniyatlarini oʻz asarlari orqali isbotlab berdi va “oʻzbek adabiy tilining asoschisi” degan 

ulugʻ unvonga muyassar boʻldi.  

Abdurauf Fitrat buyuk alloma Navoiy izidan borib, uni oʻzi uchun milliy timsol deb bildi. 

“Muhokamat ul-lugʻatayn” [2] asaridan ilhomlanib, ulugʻ mutafakkir Navoiy singari oʻzbek tili 

dunyoning hech bir tilidan qolishmaydigan darajada boyligini isbotlashga harakat qildi.  

“Navoiyning forsgʻa va fors madaniyatigʻa bir dushmanligʻi yoʻqdir, u toʻgʻridan-toʻgʻri 

millatchi (millatparvar) va turklikni sevaturgʻon bir shaxsiyatdir,” – deya bejizga taʼkidlamagan 

edi adib Vadud Mahmud [3].  

Fitrat “Navoiyning forsiy shoirligʻi ham uning forsiy devoni toʻgʻrisinda” (“Maorif va 

oʻqitgʻuchi” jurnali, 1925) va “Fargʻod-u Shirin” dostoni toʻgʻrisida” (“Alanga” jurnali. 1930) kabi 

maqolalarini birinchilardan boʻlib eʼlon qildi. Turkiston Muxtor jumhuriyati va Turkiston oʻlka 

musulmon byurosi tomonidan 1919-yildan boshlab Alisher Navoiy tavalludining hijriy-

qamariy sana hisobidagi 500 yilligini nishonlash uchun tayyorgarlik ishlari boshlab yuboriladi. 

“Alisher Navoiyning 500 yillik yubileyiga tayyorgarlik ishlarini boshlash haqida” 1925-yilning 

11-iyulida Oʻlka musulmon byurosi huzuridagi oʻzbekshunoslik qoʻmitasi qarori qabul qilinishi 

munosabati bilan bir qancha ishlar amalga oshiriladi. Navoiy yubileyi 1926-yilning 4-mart kuni 

Birinchi Turkologiya qurultoyi doirasida Boku shahrida oʻtkazilib, unda V.V.Bartold, 

F.Koʻpruluzoda, A.N.Samoylovich, V.Choʻponzoda singari olimlar Hazrat Navoiyning hayoti va 

ijodi toʻgʻrisida maʼruza qiladilar. 

Butun sobiq Shoʻrolar Ittifoqi miqyosida Navoiy tavalludining 500 yilligini keng 

nishonlash haqida ilmiy sessiyaning qarorlari qabul qilinishi munosabati bilan “Xamsa”ning 

qisqartirilgan varianti (S.Ayniy, 1939), “Chor devon”, “Muhokamat ul-lugʻatayn”, “Mahbub ul-

qulub” asarlari nashr qilindi, turli tadqiqot va monografiyalar yaratildi, shoir asarlari rus, 

ukrain, tojik, ozarbayjon va boshqa koʻplab tillarga tarjima qilindi. Olim Sharafiddinov (“Alisher 

Navoiy”, 1939), M.Shayxzoda (“Genial shoir”, 1940), V.Abdullaev (“Navoiyning Samarqanddagi 

hayoti va faoliyati haqida”, 1940) kabi olimlarning tadqiqotlari yaratildi; A.Borovkov, 

Ye.E.Bertels, H.Olimjon, X.Zarif, O.Usmonov, M.Shayxzoda hamda boshqa ijodkor va olimlarning 

ilmiy maqolalarini oʻz ichiga olgan “Rodonachalnik uzbekskoy literaturы” (“Oʻzbek 

adabiyotining asoschisi”, 1940) toʻplami eʼlon qilindi [4]. Bundan tashqari, mazkur sessiya 

Alisher Navoiy asarlarini osonroq tushunish imkoniyatini yaratuvchi toʻrt jildli izohli lugʻat 

tuzish toʻgʻrisida qaror ham qabul qiladi. Biroq ikkinchi jahon urushi boshlanishi sababli 

mazkur ish kechiktiriladi. 

1941-yilda boshlangan urush sababli Sobiq ittifoq hududida Alisher Navoiy yubileyi 

1948-yilning may oyida oʻtkazildi. Ye.E.Bertels (“Navaiy. Opыt tvorcheskoy biografii”), 

O.Sharafiddinov (“Alisher Navoiy. Hayoti va ijodiyoti”), S.Ayniy [5] (“Alisher Navoiy”) larning 

ilmiy risolalari ushbu munosabat bilan eʼlon qilindi. 

Alisher Navoiyning hayoti va ijodiga oid 40–50-yillar oraligʻida V.Abdullaevning “Alisher 

Navoiyning hayoti va Samarqanddagi adabiy faoliyati” (1941), O.Usmonovning “Alisher 

Navoiyning “Muhokamat ul-lugʻatayn” asari haqida” (1947), I.Sultonovning “Navoiyning 

“Mezon ul-avzon” va uning kritik teksti” (1947), S.Mirzaevning “Navoiy aruzi” (1948), 

A.Saʼdiyning “Navoiy ijodi oʻzbek mumtoz adabiyoti rivojidagi yuksak bosqich sifatida” (1949) 

kabi dissertatsion ishlari himoya qilindi.  

Professor A.Saʼdiy Navoiy asarlari yuzasidan tadqiqot olib borib, unda tasavvuf taʼsiri 

kuchli ekanligini taʼkidlaydi. Hazrat Navoiy tarannum etgan ishqda dunyoviylikdan koʻra 

ilohiylik ustuvorligini aytib, “Xamsa” dostonlari panteistik ham ilohiy ishq bilan toʻlgan” degan 

xulosani bildiradi. Sotsialistik mafkura taʼsirida tadqiqotchining fikrlari 30-yillarning oʻzidayoq 

tanqid ostiga olindi. Xususan, adabiyotshunos Olim Sharafiddinov A.Saʼdiy asariga qarshi 

yozgan raddiyasida kesatib shunday deydi: “...bizning donishmand avtorimiz Navoiyni mistika, 

tarkidunyochilik, oʻlmasdan burun oʻlish, dunyoviy ishlarga dushmanlik bilan sugʻorilgan 

tasavvuf (sufizm) poeziyasining tipik vakili sifatida taʼriflaydi” [6]. Yuqoridagi fikrdan koʻrinib 

turibdiki, Olim Sharafiddinov tasavvuf taʼlimotiga butunlay qarshi va hatto  Navoiyning ham 

tasavvufga hech qanday aloqasi yoʻqligini isbotlamoqchi. 

1940-yilda nashr qilingan Oybekning “Navoiyning dunyoqarashi masalasiga doir” nomli 

maqolasida ham oʻsha davr mafkurasi tazyiqi ostida tasavvuf taʼlimotiga nisbatan zid fikrlar 

aytilsa-da, ammo, Alisher Navoiy ijodida tasavvufning oʻrni borligi taʼkidlanib, buning sababi 

sifatida mutafakkir yashagan davr mafkurasi hamda Navoiy ilhomlangan ijodkorlar Farididdin 

Attor va Hofiz Sheroziy kabi shoirlarni ulgʻaytirgan tasavvufiy sheʼriyat deb koʻrsatiladi.  

Oybek bu taʼsir qanday boʻlganligini 1930-yilda yozilgan ilmiy ishida qisman koʻrsatib 

ham bergan edi. Oybek bu tadqiqotida Navoiy dunyoqarashini ham tasavvuf bilan bogʻlaydi va 

yozadi: “Navoiy dunyoning yaratilishi va uning mohiyatini tasavvufning panteistik falsafasiga 

muvofiq anglaydi”. Oybek bu fikrini Navoiyning dunyoqarashiga bagʻishlangan maqolasida 

himoya qilib, katta dadillik bilan, ochiq va aniq eslagan edi: “Navoiyning anglashicha, Xudo – 

dunyodir,  u butun jahonda tajassumlangandir... Bunda Xudo  butun olam bilan immanent (bir-

biridan ajralmas)dir” [7]. 

Tadqiqotchi V.Rahmonov esa Ye.E.Bertels fikrlarini qoʻllab-quvvatlagan. Olim oʻz 

maqolasida “Mantiq ut-tayr” va “Lison ut-tayr” asarlarining gʻoyaviy mazmunini bir-biriga 

qiyoslagan holda ikki buyuk ijodkorning Alloh, olam va odam toʻgʻrisidagi qarashlari hamohang 

ekanligini taʼkidlaydi. 

Navoiy ijodini tadqiq etish bilan cheklanib qolmay, bevosita mutafakkir yaratgan ijod 

ummonidan ilhom olib, asarlar yaratgan ijodkorlardan yana biri akademik Gʻafur Gʻulomdir. U, 

avvalo, Hazrat Navoiyning badiiy ijod qoidalarini oʻz davri talablariga koʻra imkoni boricha 

ijodiy oʻzlashtirgan nazmiy qalam sohibi edi. Gʻafur Gʻulom ulugʻ shoirning ayrim gʻazallariga 

muxammaslar bogʻlagan va sheʼrlarida alloma badiiy siymosini gavdalantirgan edi. Jumladan, 

shoir shunday deydi: 

Biror shoh baytingni yodda tutmagan, 

Kattadir, kichikdir,  bizda kishi yoʻq. 

Oltin boldoqdagi nefrit koʻz kabi,  

Asaring biz uchun boʻldi qora choʻgʻ. 

Adabiyotshunos olim Gʻafur Gʻulomning Navoiy asarlari tadqiqotchisi sifatidagi  

dastlabki ishlari qatoriga Alisher Navoiyning “Farhod va Shirin” dostoni asil matni va keng 

oʻquvchilarga moʻljallangan nasriy bayoni (maxsus sharhlari bilan) nashrini aytishimiz 

mumkin. “Farhod va Shirin” dostoni matni va nasriy bayoni 1940 yilda lotin yozuvida,  

1956-yilda esa kirill yozuvida nashr etilgan. 

Darhaqiqat, Gʻafur Gʻulom buyuk mutafakkir Alisher Navoiy merosiga alohida ahamiyat 

qaratgan. U sharqshunos olimlar: V.V. Bartold, A.S. Samoylovich, Ye.E. Bertels, A.K. Borovkov, S. 

Ye. Malov, N.Yu. Yakubovskiy, A.A. Semyonov, H.Orasli, B.Qorriev, A.Mirzoev, Sh.Abilov kabi 

tatar, ozarbayjon, turkman, tojik, rus olimlarining Navoiy ijodi masalalariga bagʻishlangan 

tadqiqotlari bilan yaqindan tanishgan. Oʻzining Navoiy qoʻmitasidagi yigirma yetti yillik 

faoliyatida I.Sulton, V.Zohidov, V.Abdullaev, M.Shayxzoda, H.Zarif, P.Shamsiev, H.Sulaymonov, 

Gʻ.Karimov, A.Hayitmetov, S.Gʻanieva kabi navoiyshunoslar bilan hamkor-hamnafas ishlagan. 

Ular ijodlarini sinchkovlik bilan kuzatib borgan, oʻrni bilan ularning ayrim fikr-mulohazalariga 

tayanib ish koʻrgan. Shu bois ham Gʻafur Gʻulomday Navoiy ijodining zukko tadqiqotchisi 

bildirgan aksariyat fikr-mulohazalar bugun ham oʻz qimmatini saqlab turibdi [1.162].  

Navoiyshunos olim Gʻ.Gʻulom “Devoni Foniy” tarkibiga kirgan baʼzi gʻazallarni tarjima 

qilgan. Bundan tashqari, Alisher Navoiy hayot yoʻli va ijodiy merosi doirasida keng ilmiy 

izlanishlar olib borib, maqolalar eʼlon qilgan, nufuzli anjumanlarda oʻz maʼruzalari bilan 

chiqishlar qilgan. XX asr 40-yillaridan 60-yillari ikkinchi yarmigacha boʻlgan vaqt oraligʻida olib 

borgan tadqiqotlari, ayrim zamondosh adiblar, xususan, Oybekka boʻlgan munosabatida uning 

Navoiyga boʻlgan munosabati yorqin ifodasini topgan. Gʻ.Gʻulom qarashlarida oʻsha davrlarda 

adabiyot-sanʼat oldida turgan vazifalar koʻlami aks etganligining boisi ham shu. Shuning uchun 

ular navoiyshunoslikning rivojlanish bosqichlariga xos xususiyatlardan xoli emas.  

Olim Alisher Navoiy ijodiy merosini oʻrganibgina qolmay, ijodkor zamondoshlari 

tadqiqotlari va adabiy jarayonni ham kuzatib borgan, oʻrni kelganda oʻz munosabatini 

bildirgan. Navoiyshunos olim Oybekning “Navoiyning adabiy merosi”, “Navoiy ideyalarining 

kengligi”, “Ulugʻ mutafakkirning hayoti va ijod yoʻli” singari maqolalari navoiyshunoslik 

ravnaqida alohida taʼkidladi. Akademikning “Oybek yozuvchi va olim” nomli maqolasi  

1955-yilda yozilgan boʻlib, unda Oybekning Navoiy yashagan davr va shoir ijodiy merosini 

chuqur oʻrgangani “Navoiy” romani muvaffaqiyatini taʼminlagan asosiy omil sifatida izohlanadi.  

1966-yilda Gʻafur Gʻulom Navoiy qoʻmitasining ulugʻ shoir tavalludining 525 yilligi 

munosabati bilan oʻtkazilgan X anʼanaviy ilmiy sessiyasida “Buyuk ustoz”  nomli maʼruza bilan 

qatnashadi. U Alisher Navoiyning turkiy til va adabiyot rivojiga qoʻshgan munosib hissasiga, 

zullisonaynlik mahoratiga alohida urgʻu berib, mazkur anjumanni “xalq madaniyatining 

bayrami”, deb eʼtirof etadi. Hazrat Navoiy ijodidan ilhom olgan Gʻ.Gʻulom oʻzbek adabiyotini 

kamol toptirish, uning imkoniyatlarini kengaytirishda Navoiyning alohida fidoiyligi borligini 

eʼtirof etadi. Akademik ilmiy jamoatchilik oldida har safar chiqish qilganda Navoiy shaxsiyati 

va ijodiga oid maʼlum bir masalaning yangi bir qirrasini kashf etib, yangi bir gap aytishning 

uddasidan chiqadi. Mazkur holat uning olim, millat jonkuyari sifatida masʼuliyat bilan oʻz ustida 

tinimsiz ish olib borganligi dalili boʻla oladi. 

Alisher Navoiy shaxsiyatiga eʼtibor va ehtiromning asrlar davomida soʻnmaganligi, 

aksincha, zamonlar osha mutafakkir ilmiy-falsafiy merosiga eʼtiborning kuchayib 

borayotganligi, Hazrat Navoiy maʼnaviy merosida ilgari surilgan umuminsoniy qadriyatlar 

bilan bogʻliq ekanligi bilan izohlanadi.  

